MANIFESTO

1º DE MAIO DE 2008

Fronte á precariedade: loita obreira
Celebramos o Primeiro de Maio como unha xornada reivindicativa e de ofensiva.

Seguimos empeñados no combate contra un modelo capitalista globalizado que profunda as desigualdades entre os países, empobrecendo e explotando grandes áreas do planeta, levándolles se é preciso á guerra para desposuílos dos seus recursos naturais (Iraq, Afganistán, Sudán, ...).

Este 1º de maio vén marcado pola aprobación do novo Tratado para a Unión Europea que segue profundando na aplicación de políticas neoliberais coa privatización e    desmantelamento dos servizos públicos ao ditado dos potentes grupos económicos e financeiros. Europa camiña cara ao incremento da xornada laboral, novas formas de precariedade e flexibilidade laboral de millóns de traballadores e traballadoras europeas. Non nos resignamos, con todo, a este modelo baseado nas leis do mercado e seguimos empeñando os nosos esforzos por unha Europa de progreso económico e social, de

cooperación e de paz.

En España, este 1º de maio celébrase nun contexto de crise económica e laboral que ameaza o futuro de millóns de traballadores e traballadoras. A crise no sector da construcción, o aumento das cifras de desemprego e a desaceleración do consumo interno, son os primeiros indicios da recesión económica que se aveciña. Tras unha década de suculentos beneficios

obtidos polo capital que non foron dedicados nin a mellorar as rendas do traballo nin a cambiar o fráxil modelo productivo actual, negámonos a que a clase traballadora, de novo, pague o custo desta situación a través de reducción dos gastos sociais, o recorte dos salarios e o empeoramento xeral das súas condicións laborais.

As escandalosas subidas de prezos de productos básicos, así como a suba das hipotecas estrangulan ás familias traballadoras que ven con enormes dificultades para chegar a fin de mes. Esta escalada inflacionista vén formar parte dunha continua perda de poder adquisitivo dos salarios que viron reducido o seu peso na renda nacional (perda de máis de 13 puntos nas últimas tres décadas, pasando do 67% ao 54%) nun contexto de aumento

dos beneficios empresariais. Así, desde o ano 1999 estes beneficios víronse aumentados en máis dun 70% mentres que o salario medio perdeu un 4% de poder adquisitivo.

A temporalidade, a precariedade e a sinistralidade laboral seguen sendo o trazo característico do mercado laboral español que condena á clase traballadora, en maior medida a mulleres e a mozas, a salarios infames, a horarios á carta, a un maior risco de accidentes e a un futuro laboral incerto, consolidando a exclusión e a sobreexplotación intolerable da man de obra inmigrante. As mulleres son as que máis padecen a precariedade e o traballo temporal que conduce, inevitablemente, a unhas pensións mínimas e

á feminización da pobreza. O cumprimento da premisa “igual salario a igual traballo” debe ser obxectivo fundamental do conxunto dos traballadores do século XXI.

A última reforma laboral non contribuíu a rebaixar o alto índice de temporalidade, aínda cando ese dicía ser o seu obxectivo. O Goberno do PSOE non puxo no centro das súas políticas unha maior estabilidade e seguridade no emprego, mostrando máis interese en bonificar ás empresas e en reducir o imposto de sociedades.

Rexeitamos con rotundidade a inevitabilidade desta situación e seguimos propondo medidas necesarias e xustas para o conxunto da clase traballadora: reducción da precariedade no emprego recuperando a causalidade na contratación e reducindo o número de modalidades, xornada de 35 horas sen reducción salarial, recuperación do poder adquisitivo dos salarios, eliminación das ETTs, medidas de igualdade efectivas, persecución da fraude na contratación, cumprimento das leis de saúde laboral e democratización na empresa, con igual énfase que o recoñecemento de iguais dereitos laborais, sociais e políticos dos traballadores e traballadoras inmigrantes, como única forma de eliminar a súa sobreexplotación e o dumping laboral exercido polas empresas.

Este 1º de maio seguimos renovando o noso compromiso de loita pola mellora das condicións de vida da clase traballadora, pola xustiza social, por unha repartición xusta da riqueza, pola solidariedade e por un mundo mellor. Manifestamos o noso total apoio ás mobilizacións naquelas empresas con procesos de reestruturación ou deslocalización en defensa do posto de traballo e a todas aquelas mobilizacións que na actualidade desenvólvense en servizos públicos como o transporte, a sanidade e o ensino en risco sistemático de privatización e empeoramento das condicións laborais con consecuencias inmediatas na deterioración dos servizos públicos que se prestan á comunidade.

VIVA A LOITA DA  CLASE OBREIRA
